
Minnispunktar - Fundur almannavarnanefndar Vesturlands  

Fundartími: 1. júlí 2022 kl. 10:15.  

Fundarstaður: Fjarfundur á Teams. 

Formaður almannavarnanefndar á Vesturlandi boðaði til fundarins til þess fara yfir 
neðangreind málefni. 

Mætt voru:  

Af hálfu lögreglustjórans á Vesturlandi: Emil Sigurðsson, aðstoðarsaksóknari  
Gunnar Örn Jónsson, lögreglustjóri  
Kristján Ingi Hjörvarsson  
Jón S Ólason, yfirlögregluþjónn  

Af hálfu Hvalfjarðarsveitar: Linda Björk Pálsdóttir, sveitarstjóri  

Af hálfu Akraneskaupstaðar:   

Af hálfu Skorradalshrepps:  

Af hálfu Borgarbyggðar: Flosi Sigurðsson, sviðsstjóri  

Af hálfu Eyja– og Miklaholtshrepps:  

Af hálfu Snæfellsbæjar: Kristinn Jónasson, bæjarstjóri 

Af hálfu Grundarfjarðarbæjar: Björg Ágústsdóttir, bæjarstjóri  

Af hálfu Stykkishólmsbæjar og 
Helgafellssveitar: 

Jakob Björgvin Jakobsson, bæjarstjóri  

Af hálfu Dalabyggðar:  Kristján Sturluson, sveitarstjóri 

Af hálfu Slökkviliðs Akraness og 
Hvalfjarðarsveitar: 

 

Af hálfu Slökkviliðs Borgarbyggðar: Bjarni Þorsteinsson, slökkviliðsstjóri  

Af hálfu Slökkviliðs Dalabyggðar:  Ívar Örn Þórðarson, slökkviliðsstjóri  

Af hálfu Slökkviliðs Grundarfjarðarbæjar: Valgeir Þór Magnússon, slökkviliðsstjóri 

Af hálfu Slökkviliðs Snæfellsbæjar:  

Af hálfu Brunavarna Stykkishólms og 
nágrennis 

Einar Þór Strand, slökkviliðsstjóri 

Af hálfu Samtaka sveitarfélaga á 
Vesturlandi 

Páll Brynjarsson, framkvæmdastjóri 

 
 Formaður nefndarinnar, Kristján Sturluson, setti fundinn og bauð fundarmenn velkomna. Til 
fundarins var boðað til að fara yfir eftirfarandi atriði: 

1. Áætlun fyrir Breiðafjörð 
2. Stefnumörkun fyrir almannavarnir á Vesturlandi  

• Framtíðarskipulag og bjargir 
• Viðbrögð vegna tilmæla AVRÍK 
• Vinna við áætlanir 

        3. Önnur mál 

Ástæða fundarins núna er annars vegar samtal við Vegagerðina vegna þess að ekki er til staðar 
viðbragðsáætlun vegna siglinga um Breiðafjörð (dagskrárliður 1) og hins vegar er mikilvægt að hefja 
umræðu um möguleg verkefni almannavarna í tíma fyrir fjárhagsáætlanagerð (dagskrárliður 2). 

 

 

https://www.facebook.com/BrunavarnirStykkisholmsOgNagrennis/
https://www.facebook.com/BrunavarnirStykkisholmsOgNagrennis/


1. Áætlun fyrir Breiðafjörð. 

Drög að áætlun liggja fyrir hjá ADR. Kristján fer yfir að fundur hafi verið haldinn með Vegagerðinni 
22. apríl sl. Eingöngu er til áætlun fyrir Herjólf og því vöntun á áætlun fyrir Breiðafjörð. Áætlun fyrir 
Breiðafjörð tekur yfir 3 almannavarnanefndir og því er það ríkislögreglustjóra að vera í forustu vegna 
þeirrar áætlunar. Kristján spyr hvort einhverjar athugasemdir séu gerðar varðandi að þessi vinna hafi 
farið af stað. Fundur var haldinn í gær vegna þessarar vinnu. Einar Strand var á fundinum í gær og 
segir þetta hafa verið góðan fund. Frumdrög að áætlun hafa verið send út. Áætlunin er byggð á 
áætluninni með Herjólf. Ekki á að bíða eftir því að skipstjóri lýsi yfir óvissu eða hættustigi heldur 
getur því verið lýst yfir frá landi (lögreglustjóri eða almannavarnadeild RLS). Gunnar segir að drögin 
hafi komið í morgun og telur ljóst að það þurfi að fara vel yfir þetta og margt sem þurfi að 
endurskoða eða laga. Allir eru hins vegar sammála því að það er skipið sem er vandamálið. 
 
Björg spyr hvort það sé eitthvað sem nefndin getur ályktað eða sent frá sér til þess að ýta við þessu 
máli. Kristján telur að þessi nefnd eigi fyrst og fremst að leggja áherslu á að áætlun sé til staðar og að 
hægt sé að framfylgja henni (bjargir til staðar). Einar sagði umræðu hafa verið á fundinum í gær að 
mest liggi á því að eitthvað skip sé til staðar sem getur dregið Baldur. 
 
Jakob spyr hvort ríkislögreglustjóri sé að setja málið til nefndarinnar eða hvort þau haldi áfram. 
Kristján nefnir að ríkislögreglustjóri haldi áfram með vinnuna. Jakob spyr um tímaramma, þ.e. 
hvenær megi vænta þess að vinnu við áætlunina ljúki.  Einar svarar á næstu vikum, mögulega um 
miðjan ágúst. 
 
Einar greinir frá því að áætlunina eigi að vera hægt að nota fyrir fleiri tilvik á Breiðafirði en möguleg 
atvik er varðar Baldur.  
 
Kristján nefnir að niðurstaða þessa fundar sé líklega að mikilvægt sé að vinnu sé flýtt og vinnu ljúki 
sem fyrst. 
 
Umræða um umboð til þess að koma fram f.h. nefndarinnar vegna áætlunarinnar. Fundarmenn 
sammála um að Einari Strand sé veitt umboð til þess að halda þessari vinnu áfram f.h. nefndarinnar.  
Kristján leggur til að tillaga að bókun (ályktun) verði send á milli nefndarmanna og hún komi síðan 
inn í fundargerð. 
 
Björg segir að skýrt þurfi að vera hvort áætlunin eigi að ná einungis yfir Baldur og áætlunarsiglingar 
ferjunnar, eða einnig um önnur og stærri skip og atvik, þar sem aðstæður og áhætta er önnur. Jón S. 
nefnir að umræða sé að gera eigi landsáætlun varðandi stærri skip. Kristján nefnir að áætlunin sem 
er verið að gera snúi bara að höfnum í Stykkishólmi, Flatey og Brjánslæk.  
 
Almannavarnanefnd Vesturlands lýsir yfir ánægju sinni með að Almannavarnadeild 
ríkislögreglustjóra hafi hafið vinnu við Viðbragðsáætlun vegna ferjuslyss eða óhappa (Stykkishólmur, 
Flatey og Brjánslækur) í samstarfi við almannavarnarnefndir við Breiðafjörð og leggur þunga áherslu 
á að lokið verði við viðbragðsáætlunina hið allra fyrsta. Nefndin er tilbúin til aðkomu að málinu eftir 
þörfum og tilefni. Jafnframt leggur nefndin áherslu á að tryggja þurfi að til staðar sé, einkum í 
Stykkishólmi, viðeigandi viðbúnaður og þær bjargir sem þarf til að framfylgja viðbragðsáætluninni 
þannig að tryggja megi betur öryggi sjófarenda. Grundvallaratriði er þó að fá nýtt og öruggara skip til 
ferjusiglinga um Breiðafjörð. 
  



 

2. Stefnumörkun fyrir almannavarnir á Vesturlandi  

Kristján greinir frá því að nauðsynlegt sé að móta stefnu fyrir almannavarnir í umdæmi nefndarinnar. 
Nefnir að þetta væri umræða sem gott væri að taka innan SSV. 

Páll fer yfir hvernig þetta var gert síðast. Fengu stuðning frá sóknaráætlun Vesturlands. Veltir því upp 
hvort stjórn SSV fengi umboð til þess að ræða mögulega leiðir er varða aðkomu SSV.  

Kristján nefnir að hann hafi sótt fund með almannavörnum og þar hafi verið boðuð eftirfylgni vegna 
beiðnar um upplýsinga frá sveitarfélögum sem send var út á sveitarfélög. 

Gunnar bendir á að öll verkefni eru að aukast af umfangi og víða eru nefndir komnar með 
starfsmenn. Nauðsynlegt sé að móta stefnu hvað þetta varðar í umdæmi nefndarinnar. 

Jón S. nefnir að vinna við áætlanir sé lifandi verkefni og nauðsynlegt sé að vera alltaf að vinna að 
uppfærslum og rétt að það sé einhver sem hafi yfirsýn á heildina. Bjarni tekur undir þetta, 
nauðsynlegt sé að einhver einn hafi þetta á sinni hendi og með yfirsýn á heildina.  

Kristján spyr hvort fundarmenn séu sammála um að fela SSV að skoða þetta. Linda segir það hafa 
gefið góða raun síðast. Tillaga Kristjáns samþykkt. 

3. Önnur mál 

Kristinn varðandi Covid. Staðan ekki nógu góð núna. Þjónusta er lítil sem engin. Fólk kemst ekki í próf 
og ekki er boðið upp á fjórðu sprautu. Hefur verið að senda fyrirspurnir á HVe en engin svör berast. 
Fólk getur þess vegna ekki brugðist við eins og leiðbeiningar sóttvarnalæknis segja til um. Björg telur 
rétt að kanna hvernig þetta eigi að vera. Kristján mun senda fyrirspurn til HVe vegna þessa. 

 
Fundi slitið kl. 11:00. 

 

Minnispunkta/fundargerð ritaði Emil Sigurðsson, aðstoðarsaksóknari. 


